
Ел чемпионатына бағыт
Ағымдағы жылдың 7 қыркүйегінде 

Қазақсан Республикасы Ішкі істер 
министрлігінің Шырақбек Қабылбаев 
атындағы Қостанай академиясының 
қабырғасында Қазақстан халқы тілдері 
күніне арналған жауынгерлік самбодан 
1999-2000 жылы туған жастар арасында 
Қостанай облысының чемпионаты 
өткізілді. 

Өңіріміздің елуге жуық таңдаулы 
балуандары өз өнерлерін көрермендерге  
паш етті.

Сайыстың негізгі мақсаты Теміртау 
қаласында өтетін ел чемпионатына іріктеу 
және де ел ертеңі жастардың бойында 
спортқа деген құлшынысын оятып, салауатты 
өмір салтына тарту болатын. 

Жарысқа Академия түлектері Нұр-
Сұлтан қаласынан келген жауынгерлік 
самбодан Қазақстан Республикасының спорт 
шебері Қасиет Ғаббас және жекпе-жектен 
ХДСШ Аманбек Жаманқараев құрметті 
қонақ ретінде келді. Аманбек бауырымызға 
10-16 қыркүйекте Индия елінің Дели 
қаласында өтетін Азия чемпионатына жарыс 
ұйымдастырушылары және спортшылар 
сәтті сапар мен жеңіс тіледі.

Додамыздың қорытындысы бойынша бас 
төреші Бағдат Өтенов палуандарымыздың 
армандары мен мақсаттары үлкен екенін 
және сол жолда аянбай еңбек етіп жүргенін 
көріп, дән ризашылығын білдірді. Осы 
жарысымыздың жеңімпаздары алдағы 
жарыста облысымыздың абыройын қорғап, 
өздерінің мықтылығын көрсететініне сенімді 
екенін айтты. 

Жарыс қорытындысы бойынша әртүрлі 
салмақ дәрежелерінде жеңіске жеткендер 
тиісті орындарды иеленді.

Ержан КАБИДУЛЛИНОВ,
        ҚР ІІМ Ш.Қабылбаев атындағы         

Қостанай академиясы
        ЖжДД кафедрасының

        аға оқытушысы
полиция  майоры

Биылғы дәстүрлі 
«Парасатты полицей» 
республикалық байқауы 
5-6 қыркүйекте Маңғыстау 
облысының Полиция 
департаментінде өтті. 

Ақтау қаласында 
ұйымдастырылған бұл дүбірлі 
сайысқа Нұр-Сұлтан, Алматы, 
Шымкент қалаларының, 
облыстардың, Көліктегі 
полиция департаменттері, 
ведомстволық жоғары оқу 
орындары қызметкерлерінен 
құралған 21 команда қатысты. 

5 қыркүйек – Қазақстан 
халқы тілдері күніне 
орайластырылған бұл шараның 
мақсаты – мемлекеттік тілдің 
мәртебесі мен маңызын 
арттыру; мемлекеттік тілді 
жетік меңгерген өзге этнос 
өкілдерінің іс-тәжірибесін 
тіл үйренуде қолдану; тәртіп 
сақшыларының бойында 
Отанына, еліне, жеріне, тіліне 
деген сүйіспеншілік, мақтаныш 
сезімін ояту.

Байқаудың «Таныстыру» 
деп аталатын 1-турында 
командалар полицияда 
қызмет етудің мәртебесін, 
жұмыстарының ерекшеліктерін 
және қызметте қазақ тілін 
қолданудағы жетістіктерін 
ерекшелей отырып өздерін 
таныстырса; «Жастар – елдің 
болашағы!» атты 2-кезеңде 
2019 жыл жастар жылы болып 
жарияланғанын ескере отырып, 
қоғамдағы жастардың орнын, 
оның ішінде полициядағы 
жастардың, олардың 

әлеуметт ік -экономикалық, 
құқықтық және т.б. тұрғыдан 
қамтамасыз етілуі бойынша 
атқарылып жатқан істерді 
және жастардың осыған қосқан 
үлестерін сахналық көрініс 
арқылы көрсетті. «Көркемсөз 
сайысы» деп аталатын ақтық 
турда команда капитандары 
Абайдың бір қара сөзін жатқа 
мәнерлеп оқыды.

2018 жылы Каспий теңізінің 
құқықтық мәртебесі туралы 
конвенцияға қол қойылған 
Каспий маңындағы 5 мемлекет 
президенттері бас қосқан 
саммит өткен «Достық үйінде» 
өткізілген байқауға қатысқан 
командалардың дайындық 
деңгейлерінің жоғарылығы 
айқын танылды. Сахнаға 
көтерілген командалар 
көрермендерді таңғалдырудан 

жалықпады. Бірі залды 
әзілге қарық қылса, екіншісі 
оны терең ойға жетеледі. 
Таңда басталған байқау кеш 
бата мәресіне жетті. Өнерге 
шөліркеп қалған көрермен 
сахнамен қимай қоштасса, 
сайысқа сақ қарап, қара қылды 
қақ жаруға уәде еткен әділ 
қазылар алқасы жүзден жүйрік, 
мыңнан тұлпарды анықтауға 
аттанды.    

Сонымен, Ішкі істер 
министрінің орынбасары 
полиция полковнигі 
Арыстанғани Расылханұлы 
Заппаров төрағалық 
еткен қазылар алқасының 
шешімімен: 

Үшінші орынға – 
Жамбыл облысы Полиция 
департаментінің «Тараз 
қырандары», Ақмола облысы 

Полиция департаментінің 
«Көкше сақшылары» және 
Солтүстік Қазақстан облысы 
Полиция департаментінің «15-
өңір» командалары ие болды. 

Екінші орынды – 
Шымкент қаласы Полиция 
департаментінің «Мегаполисі» 
мен Ақтөбе облысы Полиция 
департаментінің «Серт 
беремізі» иеленді. 

Жүлделі бірінші орын 
– Көліктегі Полиция 
департаментінің «Көлік 
сақшыларына» берілді.

Бас жүлдеге Алматы 
облысы Полиция 
департаментінің «Жетісу 
арландары» командасы лайық 
деп танылды. 

Республикалық байқауға 
белсене қатысып, мемлекеттік 
тілдің мәртебесін арттыруға 
қосқан үлесі үшін Шырақбек 
Қабылбаев атындағы Қостанай 
академиясының «Қабылбаев 
ұрпақтары» командасына 
Маңғыстау облысының әкімі 
Серікбай Трұмов Алғыс хат 
табыстады.

Байқауға қатысқан команда 
мүшелеріне бағалы сыйлықтар 
табысталып, марапатталды. 
Естелікке «360 әулиелі 
Маңғыстау» кітап-альбомы 
сыйланды.

Құрбанәлі ЕЛМҰРАТОВ,
ҚР ІІМ Ш.Қабылбаев 

атындағы 
Қостанай академиясы

Мемлекеттік тіл 
бөлімшесінің бастығы 

Жақында «УК-161/3 
мекемесі» республикалық 
мемлекеттік мекемесінде 
заң кеңесін беру мақсатында 
сотталғандармен «Дөңгелек 
үстел» өткізілді.

Аталған іс-шараға 
«Нұр  Отан» партиясы 
Жітіқара аудандық филиалы  
төрағасының 1-ші орынбасары 
Н.З. Уразалинов, Жітіқара 
ауданы прокуратурасының 
прокуроры Б.Ш. Шакенов, 
«Нұр Отан» партиясы Жітіқара 
аудандық филиалының әдіскері 
А.А. Исмукашев, Жітіқара 
ауданы пробация қызметінің 
бастығы әділет майоры А.Т. 
Молдыбаев, Жітіқара қаласы 
және ауданының  ПБ көші-
қоны қызметінің инспекторы 
полиция капитаны А.М. 
Назаркенов, Жітіқара қаласы 
және ауданының ПБ жергілікті 
полиция қызметінің учаскелік 

инспекторы полиция капитаны 
Н.С. Зарлыханов, Жітіқара 
ауданы АХАТ бөлімінің әдіскері  
А.А. Акбаева, «Жітіқара 
ауданы әкімдігінің жұмыспен 
қамту және әлеуметтік 
бағдарламалар бөлімі» ММ 
еңбек нарығында талдау 
сектороның меңгерушісі  А.И. 

Шиныбекова, Жітіқара ауданың 
әділет басқармасының бас 
маманы Р.Ж. Бирмагамбетова 
қатысты.

«Дөңгелек үстел» 
барысында сотталғандарға 
бас бостандығынан айырумен 
байланысты емес жазаны 
өтеу тәртібі, әлеуметтік-

құқықтық көмек көрсету және 
бас бостандығынан айыру 
орындарынан босатылған 
сотталғандарды есепке қою 
тәртібі түсіндірілді. Сонымен 
қатар, тұрғын үй мүлкі, 
жұмыспен қамту және неке 
бұзу мәселелері түсіндірілді.  

«Нұр Отан» партиясы 
Жітіқара аудандық филиалы 
төрағасының бірінші 
орынбасары Н.З.Уразалинов 
ҚР Президентінің «Сындарлы 
қоғамдық диолог – 
Қазақстанның тұрақтылығы мен 
өркендеуінің негізі» атты2019 
жылғы 02 қыркүйектегі 
Қазақстан халқына Жолдауын 
түсіндірді. 

А. КАНАФИН,
«УК-161/3 мекеме» РММ

САӘТЖЖБ жасақ 
бастығы

әділет аға лейтенанты 

Қазақстан Республикасы 
ІІМ Ш. Қабылбаев атындағы 
Қостанай академиясының 
қызметкерлері  Отбасы 
күнінде жанұяларымен 
бас қосып,  «Отбасылық 
сайысқа» қатысты.

Академия бастығы полиция 
полковнигі Н.Биекенов 
қызметкерлерді Отбасы 
күнімен құттықтап, сайысты 
ашық деп жариялады. 

Сайыс төрт кезеңнен тұрды. 
Бірінші кезең «Эстафета», 
екінші «Гір көтеру», үшінші 
кезең «Арқан тарту», 
төртінші кезең «Волейбол».  
Қатысушы топтар: «Құлагер», 

«Болашақ», «Ерболат и К» 
және «Нұр-Сұлтан». Жоғарыда 
айта кеткендей, топтық 
жұмыста ауызбіршілік пен 
бірліктің көмегімен берілген 
тапсырмаларды жоғарғы 
деңгейде орындап, мерекені 
демалыс уақытында көтеріңкі 
көңіл-күйде атап өтті. 

Отбасы – мемлекеттің 
дұрыс қалыптасуының ең 
басты тірегі. Отбасында адам 
бойындағы асыл қасиеттер 
жарқырай көрініп, қалыптасады. 
Отанға деген ыстық сезім-
жақындарына, туысқандарына 
деген сүйіспеншіліктен 
басталады. Әр отбасында 
тәрбиеленіп жатқан өскелең 

ұрпақ отбасылық махаббатқа, 
ата-ана мейіріміне бөленіп, 
болашаққа отанымыздың 
дамуына айтарлықтай үлес 
қоса алатын азамат пен 
азаматша болып шығады. 

Қ а з а қ с т а н 
Республикасының Тұңғыш 
Президенті Елбасы 
Н.Ә.Назарбаев өз сөзінде 
Отбасы – Қазақстан қоғамының 
діңгегі, экономикадағы, 
мәдениеттегі, әлеуметтік 
саясаттағы барлық жаңа 
жетістіктерінің негізі. 
Табандылық, еңбексүйгіштік, 
туған жерді қастерлеу, үлкенге 
құрмет және қонақжайлылық 
сияқты халқымыздың ең 

жақсы рухани-адамгершілік 
құндылықтары берік 
отбасылық дәстүрлер арқылы 
ұрпақтан-ұрпаққа жалғасып 
келе жатқандығын айрықша 
атап өтті. Мұндай іс-шаралар 
офицерлердің бойына қажетті 
жауаптылықты, сондай-
ақ адамгершілік-этикалық, 
отбасыдағы салт-дәстүрлерді 
дарытуға септігін тигізетіні 
кәміл демекпін. 

Гүлнұр МАКСЕТОВА, 
ҚР ІІМ Ш.Қабылбаев 

атындағы
 Қостанай 

академиясының
3-курс курсанты

«Парасатты полицей» байқауы қорытындыланды

Дөңгелек үстелде түсіндірілді

Отбасы – Отанымыздың ошағы 

«Зекет» қорының 
акциясы қуанышқа бөледі

Қазақстан мұсылмандары діни 
басқармасы жанындағы «Зекет» қорының 
«Ел үлесі — пәтерге» акциясы аясында 
елімізде баспанаға мұқтаж жандарға 
көмек көрсетіліп жатқаны белгілі. 

ҚР Ата Заңы мерекесіне орайластыра 
Науырзым ауданында атаулы қуанышты 
оқиға жалғасын тапты. ҚМДБ төрағасының 
орынбасары, найб мүфти Бауыржан қажы 
Есмаханның қатысуымен Науырзым ауданы 
орталығы Қарамендіде мұқтаж отбасыларға 
екі үй табыс етілді. 

Бұлар – акция аясындағы 121 және 122-ші 
баспаналар.   Бұл баспаналар алты баласы 
бар жалғызбасты ана Алима Асатова және 
үйлері тұруға жарамсыз көпбалалы ерлі-
зайыпты Нұрбек және Айнагүл Хамзиндерге 
бұйырды. 

Қуаныш иелеріне аудандық Түркебай 
мешіті имамы Нұрлан қажы Сейтжанұлы екі 
кілем, ал аудан әкімі Талғат Тойшыбекұлы 
100 мыңның сертификатын ұсынды. 

Үлкен қуанышқа кенелген қоныс иелері 
шынай алғыстарын білдірді.

12 кыркvйек 2019 ж.

Сыр бойындағы белдесу 
Ағымдағы жылдың 23-25 тамыз 

аралығында Сыр бойында орналасқан 
Қызылорда облысына қарасты Жаңақорған 
қаласында Ұлы Отан соғысы және еңбек 
ардагері Ахмет Шынтайұлын еске алуға 
арналған белбеу күресінен 1999-2001 
жылы туған жастар арасында Қазақстан 
Республикасының чемпионаты өткізілді. 

Аталмыш аламан додамызға еліміздің 
әр өңірінен тепсе темір үзетін палуандардан 
құралған 12 команда қатысты. Олармен қатар 
Қостанай облысының құрамасы да сап түзеген. 
Осы сайыста Қостанай облысының абыройын 
қорғаған қара көз қарындасымыз Бекет 
Қалдыгүл 76 келі салмақ дәрежесінде жүлделі 
1-орынды иеленді. Ол өзінің білікті бапкерлері 
Б.Мұхамедияров, С.Рыздықов, А.Ахметов, 
К.Құдабаев сынды жаттықтырушыларының 
қолында тәрбиеленіп, олардын үмітін ақтай 
білді десекте артық емес. 

«Ер атағын ел сақтар» дегендей 
облысымыздың жаттықтырушылары 
Д.Қарпықов, Е.Кабидуллиновтың қолында 
шындалған Бәшір Ғасырбек осы ұлан асыр 
сайыста 57 келі салмақ дәрежесінде 3-орынға 
жайғасты. Осылайша қос саңлағымыз алдағы 
әлем чемпионатына жолдама алды. Бұл да бір 
облысымыздағы көптеген жаттықтырушылар 
мен спортсүйер қауымның төбелері көкке жетіп, 
қуанған сәті болғаны баршамызға мәлім.

Аталмыш дода 2019 жылдың желтоқсан 
айында Елордамыз Нұр-Сұлтан қаласында 
өтетін Әлем чемпионатына іріктеу жасау 
мақсатында өткізілген болатын. Еліміздің 
мықты палуандары осы сайыста сап 
түзеп «Ер шекіспей бекіспейді» дегендей, 
әлемнің мықтыларымен кездесіп оларға дес 
бермесіне және көк туымызды көкке өрлетіп, 
әңұранымызды шырқататынына сеніміміз мол.

Ержан КАБИДУЛЛИНОВ,
ҚР ІІМ Ш.Қабылбаев атындағы

Қостанай академиясы
Ж ж ДД кафедрасының

аға оқытушысы
полиция майоры

ҚР ІІМ Шырақбек 
Қабылбаев атындағы 
Қостанай академиясы, 
Қостанай қаласында 
орналасқан 6697 әскери 
бөлімінде әскери қызметін 
өтеп жүрген сарбаздарға 
кәсіби бағдар жұмысын 
жүргізді. 

Кәсіби бағдар жұмысына 
Академия бастығы полиция 
полковнигі  Н.А. Биекенов, 
бастықтың орынбасары 
полиция полковнигі Е.Т. 
Каппасов, мемлекеттік-
құқықтық пәндер 
кафедрасының профессорлық-
оқытушылық құрамы, 
Костанай облысы бойынша 
Полиция департаменті кадр 
саясаты бойынша бастығының 
орынбасары, полиция 
полковнигі Г.Е. Жанабекова, 
Қостанай облысы бойынша 
ҚАЖ департаментінің кадр 
саясаты бөлімінің бастығы 
полиция майоры А. Канафин 

мен әскери бөлім басшылары 
қатысты. 

Мақсат – әскери бөлімде 
әскери борышын өтеп 
жүрген сарбаздарға болашақ 
мамандықты таңдауына 
бағдар беріп мемлекеттік 
қызметке орналасуы үшін 
тестілеу бағдарламасынан 
өтуіне көмек көрсету және 

арнайы заң сабақтарын өткізу.
Сарбаздар мемлекеттік 

борышын өтеп болған соң 
жұмысқа орналасуы туралы 
мәселесі туындайды. Осы 
мәселені шешудің бір 
амалы ретінде Қостанай 
академиясының басшылығы 
өз шешімін ұсынды.

Ұсыныс бойынша, 
сарбаздар өз міндеттерін 
атқарып бітірген соң, 
мемлекеттік қызметке тұрып 
Қазақстан Республикасы 
Ішкі істер министрлігінің 
қатарына жұмысқа орналасуы 
үшін арнайы тестілеу 
бағдарламасынан өтуі қажет. 
Дәл осы тестілеу сынағынан 
сүрінбей өтуі мақсатында 
Қазақстан Республикасы 
ІІМ Ш. Қабылбаев атындағы 
Қостанай академиясы 
мемлекеттік-құқықтық пәндер 
кафедрасының профессорлық-
оқытушы құрамымен 
6697 әскери бөлімінде 
сарбаздарға арналған 

Қазақстан Республикасының 
Конституциясынан, Қазақстан 
Республикасының  «Сыбайлас 
жемқорлыққа қарсы іс-қимыл 
туралы» Заңынан және 
Қазақстан Республикасы 
Мемлекеттік қызметшілерінің 
әдеп кодексінен және өзге 
де нормативті құқықтық 
актілерінен арнаулы дайындық 
сабақтары ұйымдастырылатын 
болады. 

Аталмыш іс-шарасы осы 
уақытқа дейін қолданылмаған 
және Қостанай академиясы 
алғашқы рет полиция 
кафедрасының аясында 
жүзеге асырмақ. 

А. ҚАРАЖАН,
ҚР ІІМ Ш.Қабылбаев 

атындағы Қостанай 
академиясының

Мемлекеттік-құқықтық 
пәндер кафедрасының аға 

оқытушысы
полиция капитаны

Өткен сенбіде 
жылдағы дәстүр бойынша 
республиканың әр өңірінде 
әрі бір мезетте “Денсаулық 
фестивалі - 2019” мерекелік 
шарасы өтті. 

Елімізде он жылдан 
бері ұйымдастырылып келе 
жатқан бұл шараның басты 
мақсаты - жұртшылықтың, 
бұқара халықтың назарын 
денсаулықты сақтау мен 
нығайтуға, саламатты өмір 
салтын ұстануға баса назар 
аудару болып табылады. 

Облыстық денсаулық 
сақтау басқармасы мен 
облыстық салауатты өмір 
салтын қалыптастыру 
проблемалары орталығының 

ұйымдастыруымен өткен 
дәстүрлі шара биыл 
қаламыздағы орталық 
стадионда жалғасын тапты. 

Ұйымдастырушылардың 
айтуынша, биылғы 
фестивалдің ерекшелігі, 
Жастар жылына орай 
мерекелік шараға тек жастар 
ғана жұмылдырылған көрінеді.  
Сондықтан да болар, орталық 
стадионға жиналған жастардың 
қарасында шек болмады. 
Қаламыздағы 13 колледж 
бен 4 жоғары оқу орнынан 
қатысқан  жастар фестиваль 
аясында ұйымдастырылған 
спорттық шараларға белсене 
қатысты. 

Іс-шараны ашқан облыстық 
саламатты өмір салтын 

қалыптастыру проблемалары 
орталығының атқарушы 
директоры А.Садуақасова 
мерекеге қатысушыларды 
құттықтап, жастарға сәттілік 
тіледі.   

- Құрметті мерекеге 
жиналған жастар! Өздеріңіз 
жақсы білесіздер, жыл 
сайынғы дәстүрге айналған 
“Денсаулық фестивалінің” 
басты мақсаты денсаулықты 
сақтау мен нығайту, дұрыс 
тамақтану тәртібін сақтау, 
зиянды әдеттерден аулақ 
болып, саламатты өмір 
салтын ұстануға шақыру 
болып табылады. Денсаулық 
әр адам үшін ең маңызды 
әрі басты байлық саналады. 
Сондықтан, аталмыш 

акцияның көмегімен біз 
жастарға деніміздің сау болуы 
тек қана өзімізге байланысты 
екенін ұғындырғымыз келеді. 
Жалпы, жастарға айтарымыз 
д е н с а у л ы қ т а р ы ң ы з д ы 
жас күннен күтіп, зиянды 
әдеттерден аулақ болып, 
саламатты өмір сүруге 
талпыныңыздар. Баршаңызға 
зор денсаулық, жақсы 
көңіл-күй тілеймін, - деді 
А.Садуақасова. 

Мерекелік іс-шара 
барысында концерттік 
бағдарлама мен түрлі спорттық 
шаралар ұйымдастырылды. 
Спорттық сайыстардың 
жеңімпаздары кубоктармен 
және медаль, грамоталармен 
марапатталды.

Биыл 118 бала жол 
апатынан көз жұмса, 123 бала 
суға батып кеткен. 108 бала 
өзіне қол жұмсап қайтыс 
болды, деп хабарлайды 
ҚазАқпарат Ішкі істер 
министрлігінің баспасөз 
қызметіне сілтеме жасап.

Балалар мен 
ж а с ө с п і р і м д е р д і ң 
жарақаттануына және қазасына 
әкеп соқтыратын әртүрлі 
төтенше жағдайларға көбінде 
ересектердің немқұрайдылығы 
мен жауапсыздығы себеп 
болады.

20 тамызда Шығыс 
Қазақстан облысының 
Средигорное ауылында 2 
жасар бала жоғалып кетті. Үш 

күннен кейін баланың денесі 
ауладағы құдықтан табылды. 26 
тамыз күні Ақтөбе облысының 
Бадамша ауылында жергілікті 
тұрғындар өзенге батып кеткен 
4 жасар баланың денесін алып 
шықты. Жалпы, жыл басынан 
бері су айдындарында 123 
бала суға батып, 119 бала 
құтқарылған.

Сондай-ақ, биыл 118 бала 
жол апатынан қаза тауып, 2 
275 бала жарақат алды.

«Жол-көлік оқиғасында 
зардап шекпес үшін жол жүру 
ережелерін балалардың есіне 
салып, оларды жолда және 
қоғамдық көлікте барынша сақ 
болуға үйретіңіз. Автокөлікпен 
жүргенде балалар үшін 
қауіпсіздік белбеуі және 

балалар креслосы туралы 
ұмытпаңыз. Оның үстіне жаңа 
оқу жылының басталуымен жол-
көлік оқиғаларының туындау 
қаупі айтарлықтай артады. 
Жолда жүру дағдыларын 
қалыптастырудың негізгі тәсілі 
– қадағалау жасау, үлкендердің 
өздері жол ережесін сақтап 
үлгі болуы керек» дейді ІІМ 
баспасөз қызметі.

Ішкі істер министрлігі 
азаматтарды балаларын 
үйде жалғыз қалдырмауға 
шақырады. Осы жақында 
ғана Нұр-Сұлтан қаласында 
4-қабаттың терезесіндегі 
тормен ойнап отырған 8 
жасар қыз бен сіңлісі құлап 
кетіп, ауыр халде ауруханаға 
жатқызылды.

Сонымен қатар, биыл 312 
жасөспірім өзіне қол жұмсап, 
оның 108-і өліммен аяқталды. 
Одан бөлек, тұрғын үй 
секторындағы өрт кезінде 16 
бала қаза болған.

«Балалардың түнгі уақытта 
ересектердің қадағалауынсыз 
көшеде жүруіне жол бермеңіз. 
Кәмелетке толмағандардың 
түнгі уақытта ойын-сауық 
мекемелерінде немесе тұрғын 
үйден тыс жерде заңды 
өкілінсіз жүргені үшін биыл 40 
мыңнан астам ата-ана әкімшілік 
жауапкершілікке тартылды. 
Балалардың бос уақытын қатаң 
бақылау керектігін ұмытпаңыз» 
деп кеңес береді министрлік.

Полиция кафедрасындағы кәсіби бағдар

Жылдағы дәстүр бойынша

Бала қараусыз қалып, абайсызда ажал құшты

Қақпа алдындағы кездесу
	
Қостанай облысы бойынша ҚАЖД «УК-

161/3 мекемесі» республикалық мемлекеттік 
мекемесінде жақында «Қақпа алдындағы 
кездесу» іс-шарасы ұйымдастырылып 
өткізілді.

 Бұл іс-шара ҚР ҚК 72, 73-баптары бойынша 
сотталғандардың босатылуына байланысты,  
бас бостандығынан айыру жерлерінен 
босатылған азаматтардың еңбектік және 
тұрмыстық орналасуы бойынша өткізілген 
болатын.

Іс-шараның мақсаты - бас бостандығынан 
айыру жерлерінен босатылған сотталғандардың 
қоғамда алғашқы күндері әлеуметтік бейімделуі 
үшін жағдайлар жасау. «Қақпа алдындағы 
кездесу» іс-шарасына «Нұр Отан» партиясы 
Жітіқара аудандық филиалы  төрағасының 
1-ші орынбасары Н.З. Уразалинов қатысты.  
Еңбектік және тұрмыстық орналасуы бойынша, 
әлеуметтік құқықтық көмек сұрақтары бойынша 
кеңестер мен сұхбаттар берілді.

 
А. ЖАРАСБАЕВ,

 «УК-161/3 мекеме» РММ
САӘТЖЖБ жасақ бастығы

әділет аға лейтенанты

12 кыркvйек 2019 ж.


